
GOUVÈNÈ CUOMO ANONSE OUVÈTI YON LIY EKSTANSYON BUS/HOV NAN 

EXPRESSWAY STATEN ISLAND 
 

Ouvèti a make achèvman konplè rekonstriksyon SIE 
 
Gouvènè Andrew M. Cuomo jodia te anonse ouvèti yon liy ekstansyon bus/HOV sou 
Expressway nan Staten Island nan toulède direksyon yo apati Clove Road jiska Victory 
Boulevard. Pwogrè sa make achèvman konplè yon pwojè $118.5 milyon pou amelyore 
aksè ak mobilite pou plis pase 157,000 otomobilis ki itilize Expressway a chak jou.  
 
“Staten Island Expressway se pati esansyèl nan rezo transpòtasyon Konte Richmond e 
nou te fè li vini yon priyorite pou amelyore aksè epi fè vwayaj nan koridò sa vini pi fasil 
ak pi efikas,” te deklare Gouvènè Cuomo. “Ekstansyon liy sa pral ankouraje pou itilize 
mwens machin epi itilize transpò pou redwi konjesyon ak emisyon oto – sa vle di yon pi 
bon eksperyans pou vwayajè ansanm avèk rezidan yo.” 
 
Avèk ouvèti liy ekstansyon bus/HOV, vwayajè yo nan Staten Island pral gen yon liy 
bus/HOV kontinye 24/7 apati Victory Boulevard pou rive nan Pon Verrazano Narrows 
nan toulède direksyon yo. Ouvèti a vini tou avèk avèk aplikasyon strik ranfòsman òlòj 
yon nouvo règleman ki mandate pou otomobil la gen ladan twa moun pou yo ka itilize liy 
amelyore bus/HOV la.  
 
Komisyonè Transpòtasyon Eta New York Matthew J. Driscoll te deklare, 
“Expressway Staten Island la jwe yon wòl santral nan transpòtasyon pou rezidan yo nan 
Staten Island e li se yon koridò prensipal pou vwayajè, vizitè ak anbakeman. Liy 
bus/HOV elaji a kenbe angajman Gouvènè Cuomo pou itilize amelyorasyon enfrastrikti 
transpòtasyon pou sipòte ekonomi lokal yo toupatou nan Eta New York.”  
 
Pwojè a gen ladan reyabilitasyon twa pon; enstale yon nouvo sistèm drenaj, twotwa, 
limyè, siyal ak son nan miray yo; epi ajoute yon liy anplis otowout (liy oksilyè) nan 
toulède direksyon yo ant Bradley Avenue ak Clove Road pou pèmèt sikilasyon an fèt pi 
fasilman pou antre ak soti sou otowout la. Tout travay sou pwojè a prevwa pou l fini nan 
fen ane a. 
 
Depite Dan Donovan te deklare, “Li evidan ke Staten Island ap andire anpil difikilte 
nan transpòtasyon, ki koze an pati pa ensifizans nan transpò piblik. Pwojè sa a se yon 

etap nan bon direksyon an– li ankourajan pou wè atansyon ak resous ki te angaje nan 
kochma trafik awondisman nou an. Mèsi Gouvènè Cuomo ak Komisyonè Depatman 
Transpòtasyon Eta New York Driscoll pou travay yo, e map rete tann pou m travay avèk 
yo pou mete aksan sou enfrastrikti transpòtasyon awondisman an.” 
 
Senatè Diane J. Savino te deklare, “Sa a se gwo nouvèl pou non sèlman vwayajè nou 
yo nan Staten Island men pou anpil moun ki vwayaje chak jou sou otowout nou an. 
Ekstansyon sa a pral bay chofè yo yon liy kontinyèl sou bus/HOV apati Victory Blvd pou 
rive a Pon Verrazano e mwen remèsye Gouvènè Cuomo pou angajman l nan amelyore 
enfrastrik expressway vil la pou non sèlman rezidan Staten Island yo men pou tout 
Nouyòkè yo.” 
 
Manm Asanble Michael Cusick te deklare, “Ekspansyon liy BUS/HOV apati Clove 
Road jiska Victory Boulevard se yon adisyon nesesè pou vwayajè yo nan Staten Island 
e map rete tann pou m wè li fini. Mwen aplodi Gouvènè a ansanm avèk NYSDOT paske 
yo te adrese kesyon enpòtan sa pou rezidan Staten Island yo kap fè fas a tan vwayaj ki 
pi long.” 
 
Manm Asanble Matthew Titone te deklare, “Expressway Staten Island lan enpòtan 
pou kwasans ekonomik kontinyèl, e ekstansyon liy sa yo pral ede aleje kantite 
sikilasyon pou rezidan ak vwayajè yo. Mwen aplodi Gouvènè Cuomo pou angajman l 
nan modènize enfrastrikti Staten Island.” 
 
Manm Asanble Nicole Malliotakis te deklare, “Expressway Staten Island frekante 
anpil e tan vwayaj la long anpil nan tout lè. Ouvèti liy HOV 24/7 pral asire itilizasyon tout 
wout la, olye ke yo fèmen liy yo apre lè gwo sikilasyon an fini e li fèt sou seksyon BQE 
a. Mwen kontan paske pwopozisyon sa a pral kounye a vini yon reyalite pou Staten 
Island.”  
 
Prezidan Awondisman James Oddo te deklare, “Se te yon peryòd difisil pou rezidan 
Staten Island yo ki te oblije fè fas a plizyè pwojè wout nan ak ozalantou expressway 
Staten Island ki tap fèt anmenmtan. Finalman nap wè limyè nan fen tinèl la. Liy HOV sa 
pral gen yon enpak pozitif sou lavi moun Staten Island yo – e lè pwojè Pon Verrazano a 
fini pral gen yon sikilasyon trajè otobis san pwoblèm apati Victory Boulevard to 
Downtown Manhattan. Nou tout ap rete tann jou sa nan yon tan ki pa twò lwen lè 
konstriksyon an fini sou SIE.”  
 
Konsèy Lidè Minorite Steven Matteo te deklare, “Pwojè konstriksyon masif sou 
Expressway Staten Island te difisil pou chofè yo nan Staten Island, men nou pral 
kòmanse wè kèk nan benefis yo. Nouvo liy HOV nan direksyon lès ak lwès pral 
erezman bay vwayajè otobis ak otomobil yo aksè ki pi rapid pou ale ak soti nan 
destinasyon yo nan awondisman e, depi renovasyon yo te fini sou Pon Verrazano -
Narrows, li pral yon wout san pwoblèm jiska Brooklyn ak nan Manhattan.” 

